
ABSTRAK

Kajian perbandingan parameter fizikal dan taburan 
sedimen antara pantai dan muara sungai Terengganu dengan 
pantai dan muara sungai Pulau Redang telah dijalankan 
daripada bulan Ogos 1993 sehingga Januari 1994. Di antara 
parameter-parameter yang diambil ialah halaju dan arah arus, 
saliniti pH dan suhu. Terdapat 25 stesen di pantai dan muara 
sungai Terengganu dan 12 stesen bagi muara sungai Pulau 
Redang. Halaju arus berjulat antara 0.071 m/s sehingga 0.412 
m/s di muara Sungai Terengganu dan 0.022 m/s sehingga 0.232 
m/s bagi muara Pulau Redang. Purata kemasinan di muara 

sungai Terengganu ialah 32.3 ppt manakala di muara sungai 
Pulau Redang ialah 32.5 ppt. Suhu purata ialah 28.13°C di 
muara sungai Terengganu dan 30.9°di muara sungai Pulau 
Redang. Halaju arus dan aktiviti manusia terdiri daripada 
campuran pasir kasar manakala di muara sungai Pulau Redang 
terdiri daripada campuran pasir yang sangat halus dan pasir 
kasar. Kawasan pantai Kuala Terengganu '’terdiri daripada 
pasir yang berubah-ubah mengikut aktiviti sekitaran manakala 
pantai Pulau Redang terdiri daripada bukit batu yang curam.


